
VIROPS

E WUERT...

D’Fanfare Gemeng Duelem zesummen mat der 
Trëntenger Musek invitéieren op e gemeinsame 
Concert, an zwar de Krëscht-Gala 2010. An ech 
betounen zesummen.
Mir hun eis dësem Projet als gläichwäerteg Partner 
gestallt, während bal 3 Méint zesummen um Projet 
geschafft an präsentéieren d’Resultat dann elo 
zesummen während 3 Concerten. 
Zesummen, wëlle mir dann elo och mat Iech 
zesummen, e musikalëschen Nomëtteg resp. 
Owend passend zur Adventszäit verbrengen.

„Chrëschtdag a Stad a Land“ ënnertittelen 
mir eisen dësjähregen Krëscht-Gala.
Mat dësem Tittel welle mir e Musikant aus eise 
Reihen éieren, an zwar de Gaston Kohn, bekannt 
a Stad a Land.
De Gast huet sech virun Joëren zu Duelem nidder-
gelooss an nom aktiiven Déngscht bei der Police 
huet en de Wee dunn och an d’Duelemer Musek 
fond. Säit dräi Joër as de Gast elo Musikant an eise 
Reihen an mir hun hien als jovialen, lëschtegen an 
sympatheschen Frënd gewonn. 
De Gaston Kohn as nët nëmmen säit bal 49 Joër 
aktiive Musikant, mais an senger Begeeschterung 
fir Musek huet de Gaston Kohn sech ëmmer 
nees leeden gelooss fir eegen Kompositiounen ze 
schreiwen, instrumental Wierker wéi och grouss 
Aarbechten fir Chouer an gemëscht, fir Musek an 
Gesank. Säin Wierk „Chrëschtdag a Stad a Land“ 
spille mir dëst Joër bei Geleeënheet vun eisem 
Krëscht-Gala. Eng schéin gedroen Melodie, déi 
wonnerbar an dës besënnlech Joëreszäit astëmmt. 
Mir sin houffreg dëst Wierk vum Gaston Kohn dem 
grousse Public därfen virzestellen.

Déi éischt Nout um Concert as nach nët gespillt, 
dann hun sech d’Käschten schons op ca. 1200 Euro 
summéiert – alleng nëmmen fir d’Uschafung vun de 
Partituren. Mir froen keen Entrée fir eis Concerten, 
sou dat bei dësen Manifestatiounen mat null Euro 
Revenü ze rechnen as. Duerfir sin mir ëmmer nees 
frouh, wann Frënn vun der Duelemer Musek sech 
ugin, eis eng Partitur ze spendéieren. Och fir dëse 
Concert kënne mir nees zwee generéis Donateuren 

Merci soen. An der Mëtt vum Buet, beim Programm 
vum Concert, stin d’Nimm vun dëse noble Leit 
geschriwwen. AVIS AUX AMATEURS!!

Den Haaptdeel vun de Käschten vun eise Partituren 
gin awer gedroen duerch d’Annonceuren an eisem 
Buet. Säit Joëren sin eis déi méischt hei genannten 
Entreprisen trei an sie gin eis all Joërs nees den 
Accord hiren Numm am Buet ze publizéieren. 
D’Memberen vun der Fanfare Gemeng Duelem soen 
hinnen villmols Merci fir hir Generositéit an dëst och 
am Numm vun eisem Public. Esou kënne  mir eis 
Concerten nach ëmmer gratis offeréieren, wouvun 
natiirlech dann eise Public kann profitéieren.

An déi Suen, déi eis Frënn deen Abléck spueren, 
wou se eis lauschteren kommen, kënnen sie dann 
fir e gudden Zweck spenden. Och dëst Joër spille 
mir eise Concert fir eng karitativ Organisatioun, an 
zwar fir SOS Kannerduerf Miersch. Eng Konventioun 
mam Familljenministär sechert de gréissten Deel 
vun de Käschte vun dëser Associatioun, mais iwwer 
20 % mussen nach ëmmer duerch Donen gedeckt 
gin. An duerfir eisen Opruf un Iech alleguer, déi Dir 
op eis Concerten kommt, ënnerstetzt kräfteg dës 
wonnerbar Iddi vun Solidaritéit.

Mir, zesummen mat der Trëntenger Musek, 
proposéieren Iech de Choix tëschent 3 verschidden 
Deeg fir eise Krëscht-Gala lauschteren ze kommen 
– den 11. Dezember an der Kiirch zu Duelem, 
den 12. Dezember an der Sportshal zu Weiler 
an Zesummenaarbecht mat eise Frënn vun de 
Pompjeeën Haassel/Weiler an dann och nach den 
19. Dezember an der Kiirch zu Trënteng – reservéiert 
Iech een vun dësen Deeg.

D’Memberen vun der Fanfare Gemeng Duelem 
wënschen Iech alleguer e schéinen Krëschtdag am 
Krees vun Aerer Famill, e gudde Rutsch an d’Neit 
Joër an nëmmen déi beschte Wönsch fir d’Joër 
2011.

Robert Vandivinit
Präsident vun der Fanfare Gemeng Duelem

D’WELT 

VUN DER 

MUSEK

An engem Musekensemble (sief daat eng 
Fanfare, Philharmonie, Big Band...) geet et drëms 
zesummen Musek ze maachen. Sëcher hutt Dir 
Iech schon öfters gefroot waat déi Persoun virum 
Orchester fi r eng Roll spillt. Dofi r stelle mir Iech 
an dëser Editioun vum Buet den Dirigent vir.

Bis an d’18. Jorhonnert sin d’Ensemblen 
meeschtens vun engem aktiven Musiker geleet 
gin, deen och oft den Komponist vum gespillten 
Stéck war. Well d’Orchesteren awer ëmmer méi 
grouss gin sinn, gouf d’Leedung vum Instrument 
aus mat der Zäit onméiglech. 

Den Dirigent, wéi mir en haut kennen, gët et 
eréicht säit Ufank 19. Jorhonnert. Als éischten 
Dirigent gëllt den Felix Mendelssohn Bartholdy 
säit sénger Leedung vum “Gewandhausorchester 
Leipzig”. 

Waat ass d’Roll vum Dirigent?

Den Dirigent prouwt mam Orchester d’Stécker 
an an huet do besonnesch zwou Funktiounen:

• d’teschnesch Koordinatioun vun den 
Musikanten. Duerch d’Schloen vum Takt 
gët hien den Tempo un, deen fi r den ganzen 
Ensemble gülteg ass.

• d’Interpretatioun. Nom Konzept vum Dirigent
soll d’Stéck ageprouft an opgefouert gin.

Den Dirigent vereent an enger Persoun d’Muecht 
an d’Komepetenz vun der musikalescher Gestal-
tungsfräiheet. Hien mëcht den Lien tëschent dem 
Orchester an dem Nolauschterer.  Dem Dirigent 
gët säin musikalescht Gefi ll fi r eng Kompositioun 
un den Orchester weider. Hien leet d’Musikanten, 
weist hinnen, wou soll méi hart, méi melodesch, 
méi  rythmesch... soll gespillt gin. Ënnert sénger 
Leedung an duerch d’kënnen vun de Musikanten, 
entsteet deen Genoss fi r d’Ouer, deen dir op 
engem Concert ze héieren kritt. 

Den Dirigentenposten ass éischter eng Männer-
domän. Am Joer 1938 huet d’Nadia Boulanger 
den Boston Symphony Orchestra dirigéiert an 
huet domatt eng männlech Traditioun gebrach. 

Bis haut ass hun sech eréicht ganz wéineg Fraen als
Dirigent duerchgesaat. Dofi r sinn mir an der Duelemer
Musek natirlech ganz stolz d’Ramona Wildner-
Schuh bei eis um Dirigentenposten ze hun.

Sabine Barboni

1, Waldbriedemeserstrooss
L-5680 Dalheim
Tél. 26 67 27 14

fermé le lundi   •   jeu de quilles   •   petite restauration



MIR 
STELLE 

VIR...

De Musikant, dee mer Iech an dësem Buet 
virstellen, as de Gaston Kohn.

De Gast spillt säit dem Januar 2008 an de 
Reien vun der Duelemer Musek. Mat sengem 
lëschtegen a musikaleschen Engagement begleet 
hien d‘Fanfare um Bariton.

Bariton war awer net säin éischte Choix vun 
Instrument, mä d‘Trompette. 

Als klenge Jong, am Alter vu 10 Joër, huet hien 
seng musikalesch Carrière an der Bouneweger 
Musek ugefaang. Hien konnt sech säin Instrument 
nët aussichen, mä der Trompette ass hien 38 Joër 
trei bliwwen.

Am Laf vun de Joren huet hien verschidden 
Museken mat Leidenschaft ënnerstëtzt. Hien huet 
ënnert aanerem zu Hesper an zu Réimech gespillt 
an huet duerch säin Beruff als Commissaire en 
chef och de Wee an den Ensemble musical de la 
Police Grand-Ducale fonnt.

Ausserdeem huet de Gast nach am Alter vun 
50 Joër den Ofschloss an der Orchestration/
Instrumentation am Conservatoire vun der Stad 
Lëtzebuerg gemach, daat weisst schon seng 
Motivatioun un der Musek. D‘Kompositioun as 
ee vun sengen Hobbyen, durch deen d‘Duelemer 
Musek schon munnechmol an de Genoss komm 
as, wéi zum Beispill mat senger favoriséierter 
Kompositioun „Police 2000 en Parade“.

Zu sengen Hobbyen gehéieren och nach d‘Fligerei, 
Moto a Boot fueren a Timbere sammelen. 

De jonke Museker gët de Gast op de Wee 
duerchzehalen, och a schwierege Momenter, 
well enges Daags wäert sech schon alles lounen. 
D‘Musek ass fi r hien nämlech „eng Sprooch“, 
eppes Schéines, waat hien nach ëmmer 
motivéiert.

Gast Kohn

zesummen vun der Fanfare Gemeng Duelem an Trëntenger Musek

e Samschdeg, den 11. Dezember 2010 um 20.00 Auer an der Kiirch zu Duelem

e Sonndeg, den 12. Dezember 2010 um 16.00 Auer an der Sportshal zu Weiler

e Sonndeg, den 19. Dezember 2010 um 17.00 Auer an der Kiirch zu Trënteng

Musikalësch Leedung : Frank WILDNER an Zesummenaarbecht mam Ramona WILDNER-SCHUH
Präsentatioun : Christian GREISCH

Fräien Entrée  ✩  Quête zu Gonschten vun SOS Kannerduerf Miersch

Krëscht-Gala

a Stad a Land

✩  WESTMINSTER CAROL
 arr. James L. Hosay

✩  A GOSPEL CHRISTMAS
 Stephen Bulla

✩  Preludio Popolare über « OH DU FRÖHLICHE »
 Albert Loritz
 Don vun VOYAGES VANDIVINIT /  Ellange/Mondorf

✩  A CHRISTMAS FESTIVAL
 Lerry Anderson / arr. Russell Robinson

✩  VOM HIMMEL HOCH
 J.S. Bach / arr. Albert Loritz

✩  BETHLEHEM (Eng Erzielung an dräi Deeler)
 Kurt Gäble
 Don vu der Madame Ana-Maria PINTO TRINDADE / Duelem

✩  Paraphrase über « JUDAS MACCABAEUS »
 Georg Friedrich Händel / arr. Albert Loritz

✩  CHRËSCHTDAG A STAD A LAND
 Gaston Kohn

✩  DONA NOBIS PACEM
 Thomas Doss

✩  HARLEM NOCTURNE
 Earle Hagen / arr. Paul Murtha

✩  TWO FOR CHRISTMAS
 Roland Kernen

Boulangerie-Pâtisserie 

J. Bartholmé
42, rue F. Clement • L-5612 Mondorf

Tél. 23 66 84 99

Brasserie MOUSEL’S Cantine
46, Montée de ClausenL-1343 LUXEMBOURG
Tél. 47 01 98 - Fax 22 47 66 / 23 67 62 97

Mousel’s Cantine s.à r.l.
Spécialités locales et régionales

Fermé le samedi midi et le dimanche



CAECILIE-

FEIER 

2010
D’Gemengen Bous, Duelem an Waldbriedemes 
bidden elo schons säit Joëren, an 
Zesummenaarbecht mat der Musekschoul vun 
der UGDA, gemeinsam Couren un am Solfège. 
D’Koordinatioun leit an den Hänn vun den 
jeweilegen Musekgesellschaften. 
Dës Couren gin fl äisseg vun de Kanner aus 
deenen dräi Gemengen besicht an eis Choralen 
an Museken profi téieren vun dësem gutt 
enkadréiertem Nowues.

Dëst Joër huet ët elo endlech geklappt an déi 
zwou Museken, déi an dësen dräi Gemengen 
vertrueden sin, d’Fanfare Gemeng Duelem an 
d’Trëntenger Musek, sin sech eens gin op en 
Datum fi r zesummen d‘Audition des élèves ze 
organiséieren an dëst ënnert dem Patronnage vun 
hiren Gemengen an natiirlech och der Ecole de 
Musique de l’UGDA.

D’Audition des élèves huet sech schlussendlech, 
am Viirfeld vun der Organisatioun, zu enger 
grousser Manifestatioun developpéiert, déi dunn 
op Caeciliendag den 21. November zum Droen 
koum.

An d’Erwaardungen sin méi wéi erfëllt gin. Am 
Centre Culturel woaren d’Plaazen all besaat an de 
Public woar voll begeeschtert vun der Opféierung 
vun eise Schüler. 

Programmofl aaf vun der Caecilie-Feier: 
> Optrëtt vun deenen zwou Museken
> Optrëtt vun den Solfègeschüler enkadréiert vun 

de Musikanten vun deenen zwou Museken
> Optrëtt vun den Instrumentalschüler am Grupp

oder eenzel an deenen verschidden Regëschteren
> Diplomiwwerreechung vun der UGDA-

Musekschoul un d’Schüler vum Schouljoër 
2009/2010

> UGDA-Medaillen un verdengschtvoll 
 Memberen vun deenen zwou Museken
> Ofschloss mat engem Patt, offeréiert vun 

der Gemeng Duelem.

D’Gemengen Bous, Duelem an Waldbriedemes 
woaren jeweils duerch hire Buurgemeeschter 
vertrueden, déi zesummen mam Präsident vun 
der UGDA-Musekschoul d’Diplomen un d’Schüler 
iwwerreecht hun.

D’Schüler vun der Musekschoul Duelem woaren:

Solfège

Année Préparatoire : Joanna Balès (excellent), 
Catriona Barclay (excellent), Isaac Favinha De 
Sousa (très bien), Tom Heber (très bien), Oliver 
Koch (assez bien), Tamara Oliveira Ferreira (très 
bien), Théo Wenner (excellent)

Première Année : Antoine Bastin (très bien), 
Nicolas Ferregutti (très bien), Jona Karmeyer (très 
bien), Wendy Kremer (bien), Anna Maurer (très 
bien), Catarina Oliveira Ferreira (excellent), Ryan 
Puglia (insuffi sant), Estelle Steichen (excellent), 
Aarni Tiihonen (satisfaisant), Hilla Tiihonen (très 
bien)

Deuxième Année : Laurie Balès (très bien), Jack 
Fiedler (très bien), Laura Molitor (très bien), Julie 
Steichen (excellent)

> Ofschloss mat engem Patt, offeréiert vun 

Formation instrumentale

Clarinette : Laurie Balès (Inf.1/1, très bien), Laurie 
Girres (Inf.1/2, très bien), Tammy Heber (Inf.1/1, 
excellent), Pia Karmeyer (Inf.1/2, assez bien), Judith 
Meiers (Inf.3/1, assez bien), Sébastien Meyers 
(Inf.1/2, bien), Laura Molitor (Inf.1/1, très bien), 
Catarina Oliveira Ferreira (Initiation, très bien)

Saxophone Alto : Wendy Kremer (Initiation, bien), 
Julie Steichen (Inf.1/1, excellent)

Trompette : Noémie Hiltgen (Inf.1/2, assez bien)

Percussion: Antoine Bastin (Initiation, excellent), 
Manon Feltgen (Inf.2/2, très bien), Jack Fiedler 
(Inf.1/1, très bien), Maurice Girres (Inf.1/2, excellent), 
Nicolas Lim Pereira (Inf.2/1, bien), Ben Mathes 
(Inf.1/2, très bien), Sébastien Peltre (Inf.2/1, bien).

Och sin Memberen aus deenen zwou Museken 
fi r hir laangjähreg Aktivitéit mat UGDA-Medaillen 
dekoréiert gin. Fir d’Fanfare Gemeng Duelem 
woaren daat: 
Insigne (5 Joër): 
Mireille Entringer-Kotto, Sébastien Meyers, 
Sébastien Peltre, Hilla Tiihonen
Médaille de mérite en bronze (10 Joër) : 
Marielle Kaufmann, Ben Seil
Médaille de mérite en argent (20 Joër) : 
Liz Vandivinit

Den Här Louis Karmeyer, Präsident vun der 
UGDA wéi och vun der UGDA-Musekschoul, 
huet de jonke Leit felicitéiert fi r hire Fläiss an se 
encouragéiert fi r esou weiderzemachen. Och Luef 
gong un d’Adress vun de Musikanten, déi schons 
esou laang aktiiv an hire Veräiner sin.
D’Häre Buurgemeeschter vun de Gemengen 
Bous an Waldbriedemes hun sech de Wierder 
ugeschloss an zum Ofschloss huet d’Madame 
Marie-Ange Mousel-Schmit, Buurgemeeschter 
vun der Gemeng Duelem, d’ganz Gesellschaft op 
den Eirewäin an d’Gemengenhaus invitéiert.

E Merci bleiwt nach ze riichten un all d’Chargeeën, 
déi sech mat vill Engagement asetzen fi r de Kanner 
Musek méi no ze brengen. Ët sin daat zu Duelem 
d’Madame Monique Sturm (Solfège), d’Madame 
Mariette Clemens (Blech), d’Joffer Jessica Quintus 
(Saxophone) an d’Hären Carl Van Speybroeck 
(Clarinette), Stefano Sabbatini (Flûte traversière) an 
Sven Kiefer (Percussion).

Ët woar e fl otten an gelongenen Nomëtteg. D’Fort-
setzung as virgesin 2011 zu Waldbriedemes.

Robert Vandivinit

Zwee Musikanten aus de Reihen vun der Fanfare 
Gemeng Duelem hun am November um Concours 
Jeunes Solistes deel geholl an konnten sech 
excellent plazéieren. Ët woar daat:

den Ben Seil, Trompett. An der 1. Divisioun kruut 
de Ben mat 53 Punkten en très bien an duerfi r eng 
Sëlwermedaille

den Leroy Vandivinit, Bugle, huet schons fi r 
déi drëtte Kéier deel geholl um Concours. Dëst 
Joër an der Division Honneur, wou de Leroy mat 
wonnerbaren 56,33 Punkten en Excellent kruut an 
duerfi r mat enger Médaille d’Or belount gouf an och 
nach den Prix SACEM 2010 iwwerreecht kruut.

Hinnen zwee déi beschte Gratulatiounen vun de 
Kolleegen aus der Musek an macht weider an 
deem Sënn.

CAECILIE-

FEIER 

2010 (suite)

Gidd aktive Mêmber
an der

Fanfare Gemeng Duelem
www.duelemermusek.lu  •  Tél. 621 79 79 91  



AN EEGENER SAACH : D’BUCH

« VU RICCIACUS, VIA 

DALAHEM OP DUELEM »

2000 Joër Geschicht Duelem an engem Buch. Op 488 Säiten 
a mat 398 Fotoen erliewt Dir déi bewegend Geschicht vun 
Duelem - vun der Réimerzäit iwwert d’Mëttelater bis haut.

(erausgin 2001 vun der Fanfare Gemeng Duelem bei 
Geleeënheet vun der 100-Joër-Feier vun der Musek).

Ideal als Cadeau fi r ënner de Krëschtbeemchen.

Bestellt Aert Buch iwwert Tél. 621797991 oder 
Tél. 23660471, an mir brengen Iech Aert Exemplar moar 
doheem laangscht.

Präis: 40 EURO

Dir kënnt eis och
eng email machen : 
rvandi@pt.lu 
oder
gbarboni@pt.lu

D’Memberen vun der Musek wënschen e schéine 

Krëschtdag an e gudde Rutsch an d’Neit Joër. 

Oplo: 1100

Fanfare de la Commune de Dalheim a.s.b.l. • 1901 gegrënnt

Adress: 15, Munnerëferstrooss •L-5741 Filsdorf

Cover a Layout: Sabine Barboni

Redaktioun: Robert Vandivinit, Boris Vandivinit, Bruno Barboni

E grousse MERCI un d’Annonceuren an dëser 

Zeidong. Ouni hir finanziell Ënnerstëtzung wär ët 

nët méiglech dëse Périodique erauszebréngen. 

Liest a mierkt Iech d’Annonceuren an dëser Zeidong 

a maacht och sie zou Ärem Partner. 

